
1. Cyflwyniad  

1.1 Mae’r adroddiad hwn y manylu ar gyllideb flynyddol Cyd-bwyllgor 
Corfforedig Canolbarth Cymru (CBC y Canolbarth) ar gyfer y 
flwyddyn ariannol 2023/24.  

 
1.2 Aelodau CBC y Canolbarth fydd yn penderfynu sut y caiff gofyniad 

y gyllideb ei hariannu, gan gynnwys y cyfrannau a gyfrannir gan 
Gynghorau Sir Powys a Cheredigion ac Awdurdod Parc 
Cenedlaethol Bannau Brycheiniog. 

 

2.  Cefndir 

2.1  Mae’n bwysig cofio fod CBC y Canolbarth, fel corff corfforedig 
sefydledig, yn endid cyfreithiol unigryw ac ar wahân.  

2.2 Mae nifer o rwystrau allweddol y mae Llywodraethau’r DU a Chymru 
yn mynd i’r afael â nhw, sydd wedi cyrraedd mannau gwahanol yn 
y broses, er mwyn i CBC y Canolbarth allu arfer ei swyddogaethau.   
Mae’r rhain yn cynnwys, ond nid ydynt yn gyfyngedig i: 

i) Y gallu i adennill TAW yn yr un ffordd ag Awdurdodau Lleol. 



ii) I beidio â bod yn destun Treth Gorfforaeth. 
iii) Gallu benthyg gan y Bwrdd Benthyciadau Gwaith Cyhoeddus 

a/neu osod cronfeydd dros ben gyda Thrysorlys EF. 
iv) Cael mynediad at Gronfa Pensiwn Llywodraeth Leol. 
v) Presenoldeb priodol i sicrhau fod hynodrwydd endid 

cyfreithiol yn hollbwysig (e.e. logo, gwefan, e-bost). 
vi) Agweddau ymarferol gweithredol o safbwynt cyfrif banc, 

archebion prynu, cynhyrchu anfonebau, derbyn anfonebau.  

2.3  Mewn perthynas â’r eitem ar Gronfa Pensiwn, yn dilyn pwysau 
sylweddol gan LC a’r ffaith fod Cyngor Sir Ceredigion yn dod o dan 
Gronfa Pensiwn Dyfed (sydd tu hwnt i ffin CBC y Canolbarth), roedd 
yn rhaid gwneud penderfyniad i’w gyfleu i LC taw Cronfa Pensiwn 
Powys fyddai’r corff fyddai’n gweinyddu’r Cronfa Bensiwn. 

3. Cyllideb 2023/24: 

3.1 Mae'r gyllideb ar gyfer 2023/24 wedi'i chynnwys yn Atodiad A. 
Cyfanswm y gyllideb arfaethedig yw £175,000 sy'n cynnwys 
£131,255 ar gyfer y Gyllideb Gyffredinol a £43,745 ar gyfer y 
Gyllideb Cynllunio Strategol.  

 
3.2 Argymhellir bod Cynghorau Sir Powys a Cheredigion yn ariannu'r 

Gyllideb Gyffredinol yn gyfartal.   
 
3.3 Argymhellir bod Awdurdod Parc Cenedlaethol Bannau Brycheiniog 

yn ariannu 11.45% (yn ôl amcanestyniad poblogaeth parciau 
cenedlaethol – yn seiliedig ar 2018 – a gyhoeddwyd ym mis Mai 
2021) o’r Gyllideb Cynllunio Strategol. 

 
3.4   I raddau helaeth seilir Cyllideb 2023/24 ar beidio gwario unrhyw 

symiau arwyddocaol. Mae hyn yn rhannol oherwydd y rhwystrau 
allweddol a gyfeiriwyd atynt uchod, ac yn rhannol oherwydd 
aeddfedrwydd cyfredol CBC y Canolbarth.  Hefyd mae meysydd 
allweddol lle mae angen mwy o eglurhad cyn y gellir deall y 
goblygiadau ariannol a’r amserlenni’n llawn e.e. Trafnidiaeth 
Ranbarthol.  Yn ogystal, ar hyn o bryd ni wnaethpwyd penderfyniad 



ffurfiol mewn perthynas â Chyd-bwyllgor Tyfu Canolbarth Cymru, 
sydd ar hyn o bryd tu allan i CBC y Canolbarth.   

 
3.5   Felly, wrth i nifer o ffactorau ddod yn fwy clir, hwyrach y bydd angen 

cynnal adolygiad ffurfiol o gyllideb CBC y Canolbarth ar gyfer 23/24 
yn ystod y flwyddyn ariannol. 

 

3.6   Materion Ariannol Eraill:  

i) Caiff unrhyw warged a gronnir yn ystod unrhyw flwyddyn ei 
ddal a’i glustnodi (nodir Cyllidebau Cynllunio Strategol a 
Chyffredinol ar wahân) yng nghyfrif cronfeydd wrth gefn CBC 
y Canolbarth i’w defnyddio fel gwariant yn y dyfodol.  

ii) Mae gwaith yn parhau i adolygu a chadarnhau costau taladwy 
gwirioneddol hyd yn hyn ar gyfer 2022/23.  Roedd y rhain yn 
ymwneud yn bennaf â staffio a chostau cymorth ar ran Cyngor 
Powys. Mae’n debyg y bydd rhywfaint o danwariant yn y 
Gyllideb, fyddai’n cael ei gadw yng nghronfeydd CBC y 
Canolbarth ar ddiwedd y flwyddyn. Felly, byddwn yn adrodd 
ar sefyllfa alldro 2022/23 maes o law. 

iii) Bydd angen tystiolaeth briodol ar gyfer yr holl gostau a delir 
gan ac a godir ar CBC y Canolbarth (gan ei fod yn endid 
cyfreithiol ar wahân). Diben hyn yw sicrhau gwerth am arian 
o’i gymharu â lefel y gweithgaredd, allbynnau a nifer y 
cyfarfodydd o CBC y Canolbarth a gynhelir. 

iv) Maes o law bydd gofyn i Archwilio Cymru ddilysu’n ffurfiol 
sefyllfa alldro diwedd y flwyddyn ar gyfer 2022/23.   Pan fydd 
gwariant CBC y Canolbarth yn syrthio o dan £2.5m mewn 
unrhyw flwyddyn benodol, gwneir hyn drwy ffurflen flynyddol.  
Mae’n werth nodi, y byddai angen Datganiad Cyfrifon 
llawnach tu hwnt i’r trothwy hwn, a fyddai’n golygu cam i fyny 
o safbwynt yr adnoddau sydd eu hangen. 

v) Nid oes gan CBC y Canolbarth unrhyw rwymedigaethau sy’n 
weddill mewn perthynas â blynyddoedd ariannol blaenorol; o 
ganlyniad nid ydym yn argymell ar hyn o bryd y dylid 
cymeradwyo swm i’w ddal at y diben hwn. 

 
 
 
 
 



4. Asesiad Effaith Integredig:  

 
4.1 Nid oes angen Asesiad Effaith Integredig ar gyfer yr adroddiad hwn 

gan fod sefydlu'r CBC yn cael ei ategu gan ddeddfwriaeth a bydd yr 
adroddiad hwn yn sefydlu trefniadau ariannol yn unol â 
deddfwriaeth. 

 

5. Effeithiau ar y Gweithlu:  

5.1 Ar hyn o bryd, bydd awdurdodau cyfansoddol yn ymgymryd ag 
unrhyw gyflogaeth o fewn CBC y Canolbarth.  

 

6. Effeithiau Cyfreithiol:  

6.1 Mae Rhan 5 o Ddeddf Llywodraeth Leol ac Etholiadau (Cymru) 2021 
yn darparu ar gyfer sefydlu CBCau, drwy reoliadau, a chydymffurfir 
â hyn a rhwymedigaethau deddfwriaethol eraill wrth sefydlu CBCau. 
Yn benodol, daeth Rheoliadau Cyd-bwyllgor Corfforedig y 
Canolbarth i rym ar 1 Ebrill 2021 gan nodi y dylid sefydlu'r CBC a'r 
amserlenni ar gyfer cyflawni swyddogaethau penodol. 

 
 

7. Effeithiau o ran Rheoli Risg: 

7.1 Byddai methu â phennu cyllideb gytbwys yn golygu bod Cyd-
bwyllgor Corfforedig y Canolbarth yn torri ei rwymedigaethau gan 
wneud ei hun yn agored i her gyfreithiol. Yn ogystal, rhaid rhoi 
trefniadau addas ar waith i sicrhau bod yr awdurdodau cyfansoddol 
ac awdurdod y parc cenedlaethol yn gallu cyflawni eu 
rhwymedigaethau cyfreithiol wrth sefydlu Cyd-bwyllgor Corfforedig 
y Canolbarth.  

 

8. Ymgynghori: 

8.1 Nid oes gofyniad i ymgynghori â’r cyhoedd mewn perthynas â’r 
adroddiad hwn.  

 
 

9. Y Rhesymau dros y Penderfyniad Arfaethedig: 



9.1 Sicrhau bod y gyllideb ariannol yn cael ei phennu ar gyfer Cyd-
bwyllgor Corfforedig Canolbarth Cymru yn unol â'r gofynion 
deddfwriaethol perthnasol sy'n berthnasol i CBCau. 

 
 

10. Argymhellion  

10.1  Argymhellir fod CBC y Canolbarth yn cymeradwyo’r canlynol 
mewn perthynas â’r Gyllideb Gyffredinol: 
 
(a) Cymeradwyo Cyllideb Gwariant Cyffredinol o £131,255 ar gyfer 

CBC y Canolbarth ar gyfer 2023/24 fel yr amlinellir yn Atodiad A. 
 

(b)  Cymeradwyo neilltuo swm o sero i’w gadw fel cronfa wrth gefn i 
dalu am y gwariant mewn perthynas â blynyddoedd ariannol i 
ddod o Gyllideb Gwariant Cyffredinol CBC y Canolbarth ar gyfer 
2023/24. 
 

(c) Cymeradwyo, os bydd tanwariant yn erbyn y Gyllideb Gyffredinol 
erbyn diwedd 2023/24, y dylid ei gadw mewn cronfa wrth gefn a 
glustnodwyd yn benodol ar gyfer gwariant y Gyllideb Gyffredinol 
mewn blynyddoedd i ddod. 

 
(d)  Cymeradwyo swm o sero i dalu unrhyw rwymedigaethau  sydd 

heb eu talu mewn perthynas ag unrhyw flwyddyn flaenorol o 
Gyllideb Gwariant Cyffredinol CBC y Canolbarth ar gyfer 
2023/24. 

 
(e) Cymeradwyo ardoll y gellir ei chodi yn erbyn Cynghorau Sir 

Powys a Cheredigion o £65,628 yr un mewn perthynas â’r 
Gyllideb Gwariant Cyffredinol ar gyfer CBC y Canolbarth ar gyfer 
2023/24.  
 

 
10.2  Argymhellir y dylai CBC y Canolbarth gymeradwyo’r canlynol 

mewn perthynas â’r Gyllideb Cynllunio Strategol: 
 

(f)  Cymeradwyo Cyllideb Cynllunio Strategol CBC y Canolbarth ar 
gyfer 2023/24 o £43,745 fel yr amlinellir yn Atodiad A. 

 
(g) Cymeradwyo neilltuo swm o sero i’w ddal wrth gefn i dalu 

gwariant yr eir iddo mewn perthynas â blynyddoedd ariannol y 



dyfodol o’r Gyllideb Gwariant Cynllunio Strategol ar gyfer CBC y 
Canolbarth ar gyfer 2023/24. 
 

(h) Cymeradwyo, os bydd tanwariant yn erbyn y Gyllideb Cynllunio 
Strategol erbyn diwedd 2023/24, y cedwir y tanwariant mewn 
cronfa wrth gefn a glustnodir ar gyfer gwariant Cynllunio 
Strategol blynyddoedd y dyfodol. 

 
(i) Cymeradwyo neilltuo swm o sero i dalu unrhyw rwymedigaethau 

sydd heb eu talu mewn unrhyw flwyddyn ariannol flaenorol mewn 
perthynas â Chyllideb Gwariant Cynllunio Strategol CBC y 
Canolbarth ar gyfer 2023/24. 

 
(j) Cymeradwyo ardoll y gellir ei chodi yn erbyn Cynghorau Sir 

Powys a Cheredigion o £19,369 yr un, ac ardoll o £5,008 y gellir 
ei chodi yn erbyn Awdurdod Parc Cenedlaethol Bannau 
Brycheiniog mewn perthynas â Chyllideb Gwariant Cynllunio 
Strategol CBC y Canolbarth ar gyfer 2023/24.   

 
10.3  Argymhellir y dylai CBC y Canolbarth gadarnhau a chydnabod 

taw Cronfa Bensiwn Powys yw’r awdurdod sy’n gweinyddu 
Cronfa Bensiwn ar ran CBC y Canolbarth. 

  



 


